
1. [bookmark: _Hlk219570132]കേരളം , അസം, പുതുച്ചേരി നിയമസഭാ തിരഞ്ഞെടുപ്പുകളുടെ വിജ്ഞാപനം പുറപ്പെടുവിച്ച് കേന്ദ്ര തിരഞ്ഞെടുപ്പ് കമ്മീഷന്‍. ഈ മാസം 23 വരെ നാമനിര്‍ദ്ദേശ പത്രിക സമര്‍പ്പിക്കാം. വോട്ടെടുപ്പ് ഏപ്രില്‍ 9 ന്. 
The Election Commission of India has issued the notification for the Legislative Assembly elections in Kerala, Assam, and Puducherry. Nomination papers can be submitted till the 23rd of this month. Polling will be held on April 9.
2. തിരഞ്ഞെടുപ്പ് സമാധാനപരമായി നടത്താന്‍ എല്ലാ ക്രമീകരണങ്ങളും ഏര്‍പ്പെടുത്തുമെന്ന് രാഷ്ട്രീയ പാര്‍ട്ടി പ്രതിനിധികളുടെ യോഗത്തില്‍ മുഖ്യ തിരഞ്ഞെടുപ്പ് ഓഫീസര്‍ രത്തന്‍ യു കേല്‍ക്കര്‍.
Chief Electoral Officer Rathan U Kelkar said in a meeting of political party representatives that all arrangements will be made to ensure the elections are conducted peacefully.
3. തിരഞ്ഞെടുപ്പിനുള്ള സ്ഥാനാര്‍ത്ഥി പ്രഖ്യാപനം തുടര്‍ന്ന് രാഷ്ട്രീയ പാര്‍ട്ടികള്‍. ബിജെപിയും, കേരള കോണ്‍ഗ്രസ് എമ്മും, എന്‍സിപിയും ഇന്ന് സ്ഥാനാര്‍ത്ഥി പട്ടിക പുറത്തിറക്കി. 
Political parties continue to announce their candidates for the elections. BJP, Kerala Congress (M) and NCP-SP released their candidate lists today.
4. നടപടികള്‍ പൂര്‍ത്തിയാക്കി രാജ്യസഭ ഇന്നത്തേക്ക് പിരിഞ്ഞു. ധനവിനിയോഗ ബില്‍ രാജ്യസഭ ചര്‍ച്ച ചെയ്തു.
The Rajya Sabha adjourned for the day after completing its proceedings. The House discussed the Appropriation Bill.
5. എൽപിജിയുമായി ഹോര്‍മുസ് കടലിടുക്ക്  കടന്ന  ഇന്ത്യന്‍ കപ്പൽ ശിവാലിക് മുന്ദ്ര തുറമുഖത്തെത്തി. രാജ്യത്ത് മതിയായ അളവിൽ ക്രൂഡ് ഓയിൽ ലഭ്യമാണെന്ന് കേന്ദ്ര സര്‍ക്കാര്‍.
LPG carrier vessel Shivalik has reached Mundra Port in Gujarat this evening . The Union Government said that adequate crude oil is available in the country.
6. ഐ എസ് എൽ ഫുട്‌ബോളിൽ ഇന്ന്  പഞ്ചാബ്  -  ഗോവ പോരാട്ടം.
In Indian Super League football today, Punjab FC will take on FC Goa. 


[bookmark: xStart]ELECTION NOTIFICATION
കേരളത്തിലെ 140 മണ്ഡലങ്ങളിലെ നിയമസഭാ തിരഞ്ഞെടുപ്പിനുള്ള വിജ്ഞാപനം പുറപ്പെടുവിച്ച് കേന്ദ്ര തിരഞ്ഞെടുപ്പ് കമ്മീഷന്‍. ഈ മാസം 23 വരെ നാമനിർദേശ പത്രിക സമർപ്പിക്കാം. 24 നാണ് പത്രികകളുടെ സൂക്ഷ്മ പരിശോധന. ഈ മാസം 26 വരെയാണ് പത്രിക പിൻവലിക്കാൻ സമയം അനുവദിച്ചിരിക്കുന്നത്. ഏപ്രില്‍ ഒന്‍പതിനാണ് വോട്ടെടുപ്പ്.  വോട്ടെണ്ണല്‍ മെയ് നാലിനാണ്. കേരളത്തിന് പുറമേ അസം, പുതുച്ചേരി നിയമസഭ തിരഞ്ഞെടുപ്പുകള്‍ക്കും ഗോവ, കര്‍ണാടക, നാഗാലാന്‍ഡ്, ത്രിപുര ഉപതിരഞ്ഞെടുപ്പുകള്‍ക്കും ഇന്ന് വിജ്ഞാപനമായി.   അസമിലെ 126 ഉം, കേന്ദ്രഭരണ പ്രദേശമായ പുതുച്ചേരിയിലെ  മുപ്പതും മണ്ഡലങ്ങളിലാണ്  ഏപ്രില്‍ ഒന്‍പതിന് വോട്ടെടുപ്പ്.    തമിഴ്‌നാട്ടിൽ    വോട്ടെടുപ്പ്   ഏപ്രിൽ  ഇരുപത്തി മൂന്നിന്  നടക്കും. പശ്ചിമബംഗാളിൽ ഏപ്രിൽ ഇരുപത്തി മൂന്ന്,   ഇരുപത്തി ഒൻപത് എന്നീ തീയതികളിലായി രണ്ട് ഘട്ടങ്ങളിലായാണ് വോട്ടെടുപ്പ്.

KHELKAR (INTRO)
തിരഞ്ഞെടുപ്പ് സമാധാനപരമായി നടത്താന്‍ എല്ലാ ക്രമീകരണങ്ങളും ഏര്‍പ്പെടുത്തുമെന്ന് രാഷ്ട്രീയ പാര്‍ട്ടി പ്രതിനിധികളുടെ യോഗത്തില്‍ മുഖ്യ തിരഞ്ഞെടുപ്പ് ഓഫീസര്‍ രത്തന്‍ യു കേല്‍ക്കര്‍.  അവധി ദിവസങ്ങളില്‍ നാമനിര്‍ദ്ദേശ പത്രിക സ്വീകരിക്കുന്ന കാര്യം പരിശോധിക്കുമെന്നും അദ്ദേഹം അറിയിച്ചു. തിരഞ്ഞെടുപ്പില്‍ പൂര്‍ണമായും വെബ് കാസ്റ്റിങ്ങ് ഏര്‍പ്പെടുത്തും. ഹരിതചട്ടം പാലിച്ചാകും തിരഞ്ഞെടുപ്പ്. പ്രചാരണവുമായി ബന്ധപ്പെട്ട അനുമതികള്‍ ലളിതമാക്കുന്ന കാര്യം പരിശോധിക്കുമെന്നും ശ്രീ കേല്‍ക്കര്‍ പറഞ്ഞു.
(ഹോള്‍ഡ് )
നിയമ സഭാ തിരഞ്ഞെടുപ്പിനോട് അനുബന്ധിച്ചുള്ള ചെലവ് നിരീക്ഷകർ നാളെ കേരളത്തിലെത്തും. തിരഞ്ഞെടുപ്പ് നിരീക്ഷകർ  മറ്റന്നാളാണ് സംസ്ഥാനത്തെത്തുക.  20 എൻഫോഴ്‌സ്‌മെന്റ് ഏജൻസികൾ  പ്രചാരണ വേളയിൽ പൂർണമായും സജ്ജമായി രംഗത്തുണ്ടാകും. തിരഞ്ഞെടുപ്പ് വിജ്ഞാപനം പുറപ്പെടുവിച്ചതിന് പിന്നാലെ ജില്ലാ കളക്ടര്‍മാരുമായും, എന്‍ഫോഴ്സ്മെന്‍റ് ഏജന്‍സികളുമായും ശ്രീ രത്തന്‍ യു കേല്‍ക്കര്‍ ഓ​ണ്‍ലൈന്‍ യോഗം ചേര്‍ന്നു.  തിരഞ്ഞെടുപ്പ് ക്രമക്കേടുകള്‍ക്കെതിരെ വിട്ടുവീഴ്ചയില്ലാത്ത നടപടികള്‍ സ്വീകരിക്കണമെന്നും, അതിര്‍ത്തി മേഖലയില്‍ നിരീക്ഷണം കര്‍ശനമാക്കണമെന്നും അദ്ദേഹം യോഗത്തില്‍ നിര്‍ദ്ദേശിച്ചു. 

CANDIDATES KERALA
സംസ്ഥാനത്തെ 47 സീറ്റുകളിലേക്കുള്ള സ്ഥാനാര്‍ത്ഥികളുടെ ആദ്യ പട്ടിക ബിജെപി പുറത്തിറക്കി. നേമത്ത് രാജീവ് ചന്ദ്രശേഖറും, വട്ടിയൂര്‍കാവില്‍ ആര്‍ ശ്രീലേഖയും,  കഴക്കൂട്ടത്ത് വി മുരളീധരനും മത്സരിക്കും. കാഞ്ഞിരപ്പള്ളിയില്‍ ജോര്‍ജ് കുര്യനും,  പാലക്കാട് ശോഭ സുരേന്ദ്രനും , മഞ്ചേശ്വരത്ത് കെ സുരേന്ദ്രനുമാണ് സ്ഥാനാര്‍ത്ഥിമാര്‍. തൃശൂരില്‍ പത്മജ വേണുഗോപാലും, ഒറ്റപ്പാലത്ത് മേജര്‍ രവിയും ജനവിധി തേടും. കേരള കോണ്‍ഗ്രസ് എമ്മും ഇന്ന് 12 പേരുടെ സ്ഥാനാര്‍ത്ഥി പട്ടിക പുറത്തിറക്കി. പാലയില്‍ ജോസ് കെ മാണിയും, ഇടുക്കിയില്‍ റോഷി അഗസ്റ്റിനും, കാഞ്ഞിരപ്പള്ളിയില്‍ എന്‍ ജയരാജും എല്‍ഡിഎഫിനായി മത്സരിക്കും. റാന്നിയില്‍ പ്രമോദ് നാരായണനും, ചങ്ങനാശേരിയില്‍ ജോബ് മൈക്കിളും, പൂഞ്ഞാറില്‍ സെബാസ്റ്റ്യന്‍ കുളത്തുങ്കലുമാണ് സ്ഥാനാര്‍ത്ഥിമാര്‍.  നിയമസഭ തിരഞ്ഞെടുപ്പിലേക്കുള്ള എന്‍സിപി സ്ഥാനാര്‍ത്ഥികളെയും പ്രഖ്യാപിച്ചു. എ.കെ ശശീന്ദ്രന്‍ ഏലത്തൂരിലും, തോമസ് കെ തോമസ് കുട്ടനാടും, കെ.ടി മുജീബ് മലപ്പുറത്തും  എല്‍‍ഡിഎഫിനായി  മത്സരിക്കും. RSP-ലെനിനിസ്റ്റ് സ്ഥാനാര്‍ത്ഥിയായി കോവൂര്‍ കുഞ്ഞുമോന്‍ കുന്നത്തൂരില്‍ ജനവിധി തേടും. എന്‍ഡിഎ ഘടകക്ഷിയായ ബിഡിജെഎസും ഇന്ന് 12 സ്ഥാനാര്‍ത്ഥികളുടെ പട്ടിക പുറത്തിറക്കി.  സിപിഐഎം ഇന്നലെ 81 പേരുടെയും, സിപിഐ 25 പേരുടെയും പട്ടിക പുറത്തിറക്കിയിരുന്നു. കോണ്‍ഗ്രസിന്‍റെയും, മുസ്ലിം ലീഗിന്‍റെയും സ്ഥാനാര്‍ത്ഥി പ്രഖ്യാപനം നാളെ ഉണ്ടായേക്കും. 

BJP WEST BENGAL LIST
പശ്ചിമബംഗാളിലെ 144 സ്ഥാനാര്‍ത്ഥികളുടെ പട്ടിക ബിജെപി ഇന്ന് പുറത്തിറക്കി. പ്രതിപക്ഷ നേതാവ് സുവേന്ദു അധികാരി നന്ദിഗ്രാം, ഭവാനിപൂര്‍ എന്നീ മണ്ഡലങ്ങളില്‍ ജനവിധി തേടും.  ദിലീപ് ഘോഷ് ഖരഗ്പൂര്‍ സദര്‍‌ മണ്ഡലത്തിലും, സ്വപന്‍ ദാസ് ഗുപ്ത റാഷ്ബിഹാരിയിലും മത്സരിക്കും. 

ELECTION COMMISSION-MCC
രാജ്യത്ത് തിരഞ്ഞെടുപ്പ് നടക്കുന്ന കേരളം ഉൾപ്പെടെയുള്ള സംസ്ഥാനങ്ങളിലും കേന്ദ്രഭരണ പ്രദേശത്തും മാതൃക പെരുമാറ്റച്ചട്ടം കർശനമായി പാലിക്കണമെന്ന് കേന്ദ്ര തിര‍ഞ്ഞെടുപ്പ് കമ്മീഷൻ. മാതൃക പെരുമാറ്റച്ചട്ട ലംഘനങ്ങൾ C-Vigil App, ECINET വഴി അറിയിക്കാവുന്നതാണെന്നും തിരഞ്ഞെടുപ്പ് കമ്മീഷൻ അറിയിച്ചു.

EVE RS - BILL
നടപടികള്‍ പൂര്‍ത്തിയാക്കി രാജ്യസഭ ഇന്നത്തേക്ക് പിരിഞ്ഞു. 2026 ലെ ധനവിനിയോഗ ബില്‍ സഭ ഇന്ന് ചര്‍ച്ച ചെയ്തു.  കഴിഞ്ഞ ആഴ്ച ലോക്‌സഭ ബില്‍ പാസാക്കിയിരുന്നു.  രാജ്യത്ത് എല്‍പിജി വിതരണത്തില്‍ നേരിടുന്ന പ്രയാസങ്ങള്‍ ചര്‍ച്ചയില്‍ പങ്കെടുത്ത പ്രതിപക്ഷ അംഗങ്ങള്‍ സഭയില്‍ ഉന്നയിച്ചു. റെയില്‍വേ ധനാഭ്യര്‍ത്ഥനകള്‍ സംബന്ധിച്ച ചര്‍ച്ചകള്‍ ലോക്സഭയില്‍ ഇന്ന് നടന്നു. 

​LS SPEAKER MEETING
ലോക്‌സഭാ സ്പീക്കര്‍ ഓം ബിര്‍ള  എല്ലാ പാര്‍ട്ടികളുടെയും സഭാ നേതാക്കന്മാരുമായി ഇന്ന് യോഗം ചേര്‍ന്നു. എട്ട് പ്രതിപക്ഷ എംപിമാരുടെ സസ്പെന്‍ഷന്‍ പിന്‍വലിക്കുന്നതിന് സമവായം ഉണ്ടാക്കുന്നതിനാണ് യോഗം വിളിച്ചത്.

INTER-MINISTERIAL BRIEFING
എൽപിജിയുമായി ഹോര്‍മുസ് കടലിടുക്ക്  കടന്നെത്തിയ  ഇന്ത്യന്‍ കപ്പൽ ശിവാലിക് ഇന്ന് വൈകുന്നേരത്തോടെ ഗുജറാത്തിലെ മുന്ദ്ര തുറമുഖത്തെത്തി.  മറ്റൊരു ചരക്കുകപ്പലായ നന്ദാ ദേവി നാളെ   ഇന്ത്യൻ തീരത്ത് എത്തിച്ചേരുമെന്ന് തുറമുഖ, ഷിപ്പിംഗ്,  മന്ത്രാലയത്തിലെ സ്‌പെഷ്യൽ സെക്രട്ടറി രാജേഷ് കുമാർ സിൻഹ അറിയിച്ചു. യുഎഇയിൽ നിന്ന് ക്രൂഡ് ഓയിലുമായി പുറപ്പെട്ട ഇന്ത്യൻ കപ്പൽ ജഗ് ലാഡ്കി ഇന്ത്യയിലേക്ക് സുരക്ഷിതമായി യാത്ര തുടരുന്നതായി അദ്ദേഹം  ന്യൂഡൽഹിയിൽ  അന്തർ മന്ത്രാലയ  തല വാർത്താസമ്മേളനത്തിൽ അറിയിച്ചു.  പശ്ചിമേഷ്യൻ സംഘർഷത്തിന്റെ പശ്ചാത്തലത്തിൽ ഇറാനിൽ നിന്ന് 550 ഇന്ത്യൻ പൗരന്മാർ കരമാർഗ്ഗം അർമേനിയയിലേക്കും 90 പേർ അസർബൈജാനിലേക്കും  കടന്നതായി വിദേശകാര്യ  വക്താവ് രൺധീർ ജയ്സ്വാൾ അറിയിച്ചു. ടെഹ്റാനിലെ ഇന്ത്യൻ എംബസിയാണ് ഈ യാത്രകൾക്ക് സൗകര്യമൊരുക്കിയതെന്നും അദ്ദേഹം വ്യക്തമാക്കി.

SUJATA SHARMA (INTRO)
രാജ്യത്ത് ആവശ്യമായ അളവിൽ ക്രൂഡ് ഓയിൽ ലഭ്യമാണെന്നും,  എല്ലാ റിഫൈനറികളും  പരമാവധി ശേഷിയിൽ പ്രവർത്തിക്കുന്നുണ്ടെന്നും കേന്ദ്രസർക്കാർ. പെട്രോൾ പമ്പുകൾ സാധാരണ നിലയിൽ പ്രവർത്തിക്കുന്നുണ്ടെന്നും എവിടെയും ഇന്ധനക്ഷാമം റിപ്പോർട്ട് ചെയ്തിട്ടില്ലെന്നും പെട്രോളിയം പ്രകൃതി വാതക മന്ത്രാലയം ജോയിന്റ് സെക്രട്ടറി സുജാത ശർമ്മ പറഞ്ഞു. രാജ്യത്തെ എല്‍പിജി ഉത്പാദനം 36 ശതമാനം വര്‍ദ്ധിപ്പിച്ചു.  വാണിജ്യേതര എല്‍പിജി സിലിണ്ടര്‍ വിതരണം ഏതാണ്ടെല്ലാ സംസ്ഥാനങ്ങളിലും ആരംഭിച്ചതായും  ശ്രീമതി സുജാത ശർമ്മ വ്യക്തമാക്കി. കരിഞ്ചന്തയും പൂഴ്ത്തിവെപ്പും തടയുന്നതിനായി പരിശോധനകൾ നടത്തിവരികയാണ്.
(ഹോൾഡ്)

SAHITYA AKADEMI AWARD 2025
2025-ലെ കേന്ദ്ര സാഹിത്യ അക്കാദമി അവാര്‍ഡുകള്‍ പ്രഖ്യാപിച്ചു. മലയാളത്തില്‍ നിന്നും പ്രശസ്ത എഴുത്തുകാരൻ എൻ. പ്രഭാകരന്‍ പുരസ്കാരം സ്വന്തമാക്കി.  'മായമനുഷ്യർ' എന്ന നോവലിനാണ്  പുരസ്കാരം. 

SANJU PRESSMEET(INTRO)
ടി20 ലോകകപ്പില്‍ ലഭിച്ച മികച്ച പിന്തുണയിലും,  ചരിത്രവിജയത്തിലും ഏറെ സന്തോഷവാനാണെന്ന് ഇന്ത്യന്‍ ക്രിക്കറ്റ് താരം സഞ്ജു സാംസണ്‍.   വരാനിരിക്കുന്ന ഐപിഎല്ലില്‍ പുതിയ ടീമിനൊപ്പം ചേരുന്നതിന്‍റെ അതിയായ ആവേശത്തിലാണ് താനെന്നും സഞ്ജു തിരുവനന്തപുരത്ത് വാര്‍ത്താസമ്മേളനത്തില്‍ പറഞ്ഞു.

(ഹോള്‍ഡ്)

ISL
ഐ എസ് എൽ ഫുട്‌ബോളിൽ  പഞ്ചാബ് എഫ് സി -  ഗോവയെ നേരിടുന്നു. ഡൽഹി ജവാഹർലാൽ നെഹ്‌റു സ്റ്റേഡിയത്തിൽ അല്‍പസമയം മുന്‍പാണ് മത്സരം ആരംഭിച്ചത്..

CRUDE OIL
ആഗോള വിപണിയില്‍ ഇന്ന് ക്രൂഡ് ഓയില്‍ വിലയില്‍ സമ്മിശ്ര പ്രതികരണം. ബ്രെന്റ് ക്രൂഡ് ഓയില്‍ വില ബാരലിന് നേരിയ തോതില്‍ ഉയര്‍ന്ന് 103 യുഎസ് ഡോളറും , WTI ക്രൂഡ് ഓയില്‍ ബാരലിന് ഒരു ശതമാനത്തിലധികം കുറഞ്ഞ് 97 യുഎസ് ഡോളറും എന്ന നിലയിലാണ് വ്യാപാരം നടന്നത്.
രാജ്യത്തെ ഓഹരിവിപണികളില്‍  നേട്ടം. സെന്‍സെക്സ് 939 പോയിന്‍റ് കുറഞ്ഞ് 75,503 ലും, നിഫ്റ്റി 258 പോയിന്‍റ് കുറഞ്ഞ് 23,409 ലും ഇന്ന് വ്യാപാരം അവസാനിപ്പിച്ചു.
സ്വര്‍ണവില ഇന്ന് ഉച്ച തിരിഞ്ഞ് വീണ്ടും കുറഞ്ഞു. പവന് വില ഈ മാസത്തെ ഏറ്റവും കുറഞ്ഞ നിരക്കായ ഒരു ലക്ഷത്തി 15,440 രൂപയും, ഗ്രാമിന് വില 14,430 രൂപയുമാണ്. 

